
Opinion: Zgjedhjet presidenciale në SHBA 

Editorial nga ambasadori Paul.D. Wohlers: 

 

Të martën e kaluar, me 6 nëntor, Amerikanët anembanë vendit tonë të madh zgjodhën 

presidentin e ardhshëm të Shteteve të Bashkuara. Në qytezat më të vogla dhe qytetet më të 

mëdha, njerëz me prejardhje të ndryshme racore, etnike, fetare, ekonomike, kulturore dhe 

sociale e shfrytëzuan njërin prej instrumenteve më të fuqishëm që sot kanë në dispozitë- të 

drejtën e votës.  

Çdo katër vjet, Amerikanët nuk janë vetëm dëshmitarë të procesit të gjatë dhe të komplikuar të 

zgjedhjeve presidenciale por ata luajnë një rol të rëndësishëm në të. Me muaj të tërë,  

presidenti Barack  Obama dhe guverneri Mitt Romney ia prezentuan popullit amerikan vizionin 

e tyre për të ardhmen e Shteteve të Bashkuara. Ata debatuan në mënyrë të hapur dhe të 

drejtë, kishin fjalime të panumërta, mbajtën me qindra tubime dhe intervista të shumta. Gjatë 

të folurit të drejtpërdrejtë me votuesit e Amerikës, çdonjëri prej këtyre burrave tregoi arsyet se 

pse pikërisht ai është do të ishte president më i mirë.  

Ashtu si presidenti Obama tha në fjalimin e tij pas fitores të zgjedhjeve, të cilën e ndoqa bashkë 

me shumicën prej jush mëngjesin e të mërkurës së kaluar në Shkup, demokracia mund të jetë e 

zhurmshme, e rrëmujshme dhe e komplikuar. Njerëzit nuk pajtohen. Ata nuk ndajnë çdoherë 

mendimet dhe besimet e njëjta, dhe ata sigurisht nuk pajtohen rreth asaj se cilat do të ishin 

zgjidhjet më të mira për disa nga sfidat më të mëdha me të cilat ballafaqohet vendi ynë sot. 

Aftësia për të mos u pajtjuar, ndonjëherë në mënyrë të zëshme dhe të pasionuar është e drejtë 

e shtrenjtë dhe simbol krenar i një demokracie dinamike. Siç tha presidenti, “Ne nuk duhet 

asnjëherë të harrojmë se në këtë moment derisa flasim, njerëzit në disa shtete të largëta e 

rrezikojnë jetën e tyre vetëm për mundësinë për të debatuar për çështje të cilët kanë rëndësi, 

për mundësinë për të votuar ashtu siç ne bëmë sot.” 

Gjithmonë kur qytetarët diskutojnë dhe debatojnë se si ta lëvizin vendin përpara, ata qytetarë 

fitojnë. Kurdo që njerëzit e huazojnë kohën e tyre për të promovuar çështje në të cilat besojnë, 

komuniteti i tyre fiton. Dhe gjithmonë kur një vend mban zgjedhje demokratike dhe të qeta, ai 

vend fiton.  

Të mërkurën në mëngjes, ne i dëgjuam edhe këto fjalë. “Populli, siç e dini është në pikë kritike. 

Në kohëra të këtilla, ne nuk mund të rrezikojmë grindje partiake dhe pozicionime politike. 

Udhëheqësit tanë duhet t’i tejkalojnë ndarjet dhe të kapen për punë. Dhe qytetarët poashtu 

duhet të veprojnë në mënyrë reciproke.  Dhe ne presim që demokratët dhe republikanët në 

qeveri në të gjitha nivelet ti vendosin njerëzit para politikës.” Këto fjalë elokuente ishin të thëna 



nga guverneri Romney, i cili pas humbjes së zgjedhjeve, ia uroi presidentit fitoren dhe ftoi të 

gjithë Amerikanët që të bashkohen për të mirën e vendit të tyre.  

Së fundi, kjo është dhurata e madhe e demokracisë – që pas zgjedhjeve, mospajtimeve, dhe 

fushatave të pafund, asgjë nuk guxon të jetë më e rëndësishme për kandidatët ose qytetarët se  

ajo që është në interesin më të mirë të vendit si tërësi. Disa më kanë thënë se kjo dhuratë e 

çmueshme– përkushtimi i kandidatëve humbës dhe fitues ndaj interesave të shtetit mbi 

interesat më të ngushta–nuk ka qenë gjithmonë rasti në historinë zgjedhore të këtij vendi. Kjo 

mbetët për të tjerët ta përcaktojnë, mirëpo pa marrë parasysh historinë, kjo mund të bëhet 

realitet në të ardhmen nëse votuesit e kërkojnë. Demokracia dhe proceset e saj të zëshme dhe 

të komplikuara nuk janë unike për Shtetet e Bashkuara dhe ne nuk e posedojmë patentën. 

Është në dispozicion për të gjithë.  

 

 


